
Ágæta fjárlaganefnd.

Bæjarstjórn Fjallabyggðar þakkar fyrir það tækifæri að kynna fyrir fjárlaganefnd og þar með 
fara yfir þau verkefni sem Fjallabyggð vill fylgja eftir við gerð fjárlaga fyrir árið 2015.

• Þingmönnum öllum eru færðar þakkir fyrir góðan stuðning á umliðnum árum.

1. Fræðslumá

Menntaskólinn á Tröllaskaga
Menntaskólinn var settur 23. ágúst 2010 í fyrsta sinn.

Skólinn hefur nú 135 nemendaígildi, 210 nemendur eru í skólanum í um 140 
nemendaígildum. Nýtt fjárlagafrumvarp gerir hins vegar ráð fyrir 112 nemendaígildum. Gangi 
það eftir þarf að vísa úr skólanum 40-60 nemendum.

Aðgengi að öðru námi er ekki til staðar og erfitt að finna rök fyrir þeirri breytingu sem 
nú á sér stað. Það vekur athygli og í raun furðu að slík ákvörðun sé tekin án undirbúnings eða 
með aðlögun á fjárlögum þar sem núverandi nemendum tekst þar með ekki að Ijúka því námi 
sem hafið er. Mikilvægt er að standa vörð um alla nemendur, bæði staðarnemendur og 
fjarnemendur.

Tólf framhaldsskólar í dreifbýli eru nú í samstarfi undir merkjum Fjarmenntaskólans 
(www.fjarmenntaskolinn.is), þar er unnið að hagræðingu þar sem samkennsla áfanga milli 
skólanna fer fram og þar er að finna gott samstarf um námsframboð. Með slíkri nálgun er 
verið að tryggja fagþekkingu ogfjárhagslega hagkvæmni.
Skólastarfið hefur gengið mjög vel og mikil ánægja er með rekstur skólans og jákvæð áhrif 
hans á samfélagið í Fjallabyggð. Fjallabyggð er eigandi húsnæðis MTR og leigir ríkinu

húsnæðið. Nú er Ijóst að skólastjórnendur Menntaskólans á Tröllaskaga hafa áhuga á 
stækkun skólans og er ætlunin er að byggja við á næstu árum. Því er nauðsynlegt að taka 
upp viðræður um aðkomu ríkisvaldsins er varðar húsnæðið, framtíð þess og stækkun.

Áherslur bæjarstjórnar Fjallabyggðar eru:
• Bæjarstjórn Fjallabyggðar telur afar mikilvægt að MTR verði tryggt nægt fjármagn á 

fjárlögum og að núverandi rekstur verði óbreyttur.
• Lögð er áhersla á að nemendaígildi skólans verði eins og gert var ráð fyrir eða 135.
• Bæjarstjórn óskar eftir að teknar verði upp viðræður um húsnæði Menntaskólans á 

Tröllaskaga hið fyrsta með stækkun í huga.

2. Öryggismál

Snjóflóðavarnir Siglufirði - Stoðvirki 3. áfangi
Á fundi bæjarráðs 30. september s.l. var lagt fram til kynningar, bréf frá Umhverfis- 

og auðlindaráðuneytinu, dagsett 15. september 2014, er varðar 3. áfanga framkvæmda við 
upptökustoðvirki á vegum Ofanflóðanefndar á Siglufirði.
Þar kemur fram að Ofanflóðanefnd er samþykk því að ráðast í 3. áfanga þessa verkefnis en 
þann 5. ágúst var samþykkt einróma í bæjarráði Fjallabyggðar að fara fram á að 
framkvæmdum verði framhaldið og verkið verði boðið út í vetur á vegum Ofanflóðasjóðs. 
Rétt er að minna á að verkefnið er afar mikilvægt þar sem skilgreind hættusvæði vegna 
snjóflóða ná yfir stóran hluta byggðar á Siglufirði og því er erfitt um vik að leyfa nýbyggingar 
á íbúðar- og atvinnuhúsnæði á Siglufirði.

Viðhaldsáætlun er í vinnslu og verður hún unnin í samvinnu við heimamenn. 
í tvö sumur hefur verið unnið við varnir á Siglufirði þ.e. setja upp upptakastoðvirki í 
Hafnarfjalli ofan byggðarinnar. Verkefnið gengur vel og er á áætlun.

Það er vissulega þakkar vert að verkið sé hafið og það er von bæjarbúa að 
framkvæmdum verði framhaldið.

Áhersla bæjarstjórnar Fjallabyggðar er:
• Það er ósk bæjarstjórnar að Ofanflóðasjóður, fjárlaganefnd og þingmenn

kjördæmisins tryggi á fjárlögum fjárveitingu til að Ijúka þeim framkvæmdum sem 
hafnar eru á Siglufirði við uppsetningu upptakastoðvirkja á árinu 2015.
Hér er um mikið öryggismál að ræða er hamlar eðlilegri uppbyggingu á Siglufirði.

3. Færsla á skíðasvæði Siglufirði vegna snjóflóðahættu

Vegagerð að nýrri staðsetningu skíðasvæðis
Unnið hefur verið markvisst að uppbyggingu á skíðamannvirkjum og aðstöðu 

undanfarin ár í Skarðsdal. Skíðasvæðið í Skarðsdal er eitt af bestu skíðasvæðum á landinu,

3



ekki síst vegna þess hve hátt svæðið liggur og hve langt fram á vorið hægt er að stunda 
íþróttina.

Veðurstofa íslands hefurgert mat á snjóflóðahættu á skíðasvæði Fjallabyggðar í 
Skarðsdal í Siglufirði. Samkvæmt því mati er söfnunarsvæði fólks við aðkomu að svæðinu og 
núverandi skíðaskáli á hættusvæði og því þarf að færa lyftur og skíðaskála á öruggari stað. 
Færa þarf upphaf svæðisins ofar í Skarðsdal og leggja þangað nýjan veg. Mikil uppbygging í 
heilsársferðaþjónustu og skíðaíþróttinni er háð því að öryggi notenda skíðasvæðisins sé 
tryggt eins og kostur er.

Þetta verða mjög kostnaðarsamar aðgerðir en bráðnauðsynlegar til að verja fólk og 
mannvirki.

Áhersla bæjarstjórnar Fjallabyggðar er:
• Bæjarstjórn Fjallabyggðar óskar eftir stuðningi til þessa verkefnis með áherslu á 

vegagerð að nýrri og öruggari staðsetningu svæðisins.

4. Umferðaröryggi

Umferð um Tröllaskaga hefur stóraukist með tilkomu Héðinsfjarðarganga.
Vegakerfi innanbæjar á Siglufirði og Ólafsfirði voru ekki hönnuð í upphafi með tilliti til 
gegnumstreymisumferðar m.a. stórra bíla. Umferðaröryggisáætlun Fjallabyggðar er 
frágengin og gerir hún m.a. ráð fyrir færslu á innkeyrslu í báða byggðarkjarna.

Þar með færist umferðin af húsagötum byggðarlaganna.

Áherslur bæjarstjórnar Fjallabyggðar eru:
• Bæjarstjórn leggur áherslu á að innkomu og þjóðvegi í gegnum báða bæjarkjarnana 

verði komið í viðunandi horf.
• Bæjarstjórn Fjallabyggðar leggur ríka áherslu á bættar snjóflóðavarnir við 

þjóðveginn milli Dalvíkur og Ólafsfjarðar og að unnið verði áfram við lagfæringar á 
þeim vegi til að tryggja umferð og öryggi.

• Bæjarstjórn leggur áherslu á að Múlagöng og Strákagöng þarfnist endurbóta enda 
er um að ræða einbreið göng sem þjóna illa þeirri umferð sem um þau fara.

• Bæjarstjórn leggur einnig ríka áherslu á að nýr vegur verði hannaður frá Fljótum og 
til Siglufjarðar.

• Fáir vegir eru eins hættulegir á Norðurlandi eins og þessir tveir vegir sem mynda 
aðkomu að Fjallabyggð.

5. Hafnarmannvirki - málefni Fjallabyggðahafna

í Ijós hafa komið miklar skemmdir á Hafnarbryggju á Siglufirði þar sem mikil tæring 
hefur orðið á stálþili. Hafnarbryggja er mikilvæg útskipunar- og löndunarbryggja á Siglufirði. 
Framkvæmdir við lagfæringar eru mjög kostnaðarsamar en nauðsynlegar fyrir sveitarfélagið.

Viðræður hafa átt sér stað við Siglingastofnun um aðkomu ríkisins að framkvæmdum. 
Bæjarstjórn Fjallabyggðar telur brýnt að ráðist verði í framkvæmdir.

Áherslur bæjarstjórnar Fjallabyggðar eru:
• Fjallabyggð óskar eftir stuðningi ríkisins við viðgerðir á Hafnarbryggju Siglufirði.
• Lögð er áhersla á að frumvarp til laga um breytingu á hafnarlögum nr. 61/2003 

verði samþykkt fyrir áramót.

6. Löggæslumál og þjónusta opinberra stofnana

Löggæsla á Tröllaskaga
Staða löggæslumála á Tröllaskaga hefur ekki lagast og er óviðunandi að mati 

bæjarstjórnar Fjallabyggðar og stefnir öryggi íbúa í hættu. Einn lögregluþjónn er á vakt og 
sinnir löggæslu í Siglufirði, Ólafsfirði og á Dalvík og er það að mati bæjarstjórnar 
ófullnægjandi.

Þjónusta opinberra stofnana í Fjallabyggð
Þjónusta opinberra stofnana í Ólafsfirði og nú á Siglufirði hefur dregist saman eftir 

opnun Héðinsfjarðarganga. Bæjarstjórn Fjallabyggðar telur eðlilegt að snúa þeirri þróun við 
og að reynt sé að finna nýjar leiðirtil að efla þjónustu við íbúa á utanverðum Tröllaskaga.

Áherslur bæjarstjórnar Fjallabyggðar eru:
• Óskað er eftir því að lögreglumönnum á vakt verði fjölgað.
• Lögð er áhersla á að opinber þjónusta sé til staðar fyrir íbúa Fjallabyggðar.

7. Málefni Hornbrekku

Minnisblað var tekið saman að beiðni stjórnar SFV er varðar athugun á flokkun 
ríkissjóðs á stofnunum með svokallaða „sveitarfélagatengingu". Að mati ríkissjóðs erfyrir 
hendi heimild til skuldajöfnunar milli ríkissjóðs og umræddra stofnana, og snýr umfjöllun 
minnisblaðsins því einnig að reglum um skuldajöfnun og skilyrði.

Áhersla bæjarstjórnar Fjallabyggðar er:
• Hvað er að frétta af þessu máli og hvenær má búast við niðurstöðu málsins?

8. Málefni fatlaðra -  byggðasamlag -  framlag úr Jöfnunarsjóði

Verulega vantar upp á að rekstrarframlög frá Jöfnunarsjóði séu í takt við fram 
komnar áætlanir Róta ses fyrir árið 2014. Þrátt fyrir að ekki verði ráðist í ný verkefni 
innan málaflokksins vantar rúmlega 66 milljónir til að mæta samþykktri þjónustu 
við þjónustuþega.

Enn er verið að bíða eftir upplýsingum frá Jöfnunarsjóði varðandi sveiflujöfnun á 
framlögum til málaflokksins fyrir árið 2014.
Vinna við fjárhagsáætlun er nánast ógerleg við slíkar aðstæður fyrir árið 2015.
Erfitt er að ganga að gerð hennar með markvissum hætti þar sem forsendur fyrir 
útreikningum á framlögum næsta árs hafa ekki litið dagsins Ijós eða verið skýrðar 
með fullnægjandi hætti.
Á aðalfundi Róta ses sem haldinn var á Dalvík 30.09.2014 var gerð grein fyrir 
alvarlegri stöðu verkefnisins.
Stjórnin hefur óskað eftir því við þjónustuhóp um málefni fatlaðra að lagðar verði 
fram tillögurtil hagræðingar þar sem leitað verði allra leiða til að auka hagkvæmni 
en skerða þjónustuna sem minnst.

Áhersla bæjarstjórnar Fjallabyggðar er:
• Bæjarstjórn telur það vera meginforsendu fyrir þátttöku í umræddu 

verkefni að fjármagn frá ríkinu sé í takt við þjónustuþörf á hverjum stað 
fyrir sig.

Bæjarstjórn Fjallabyggðar þakkar gott samstarf á liðnum árum enda hafa mörg 
góð mál náð fram að ganga.

Virðingarfyllst

Fjallabyggð 07.10. 2014

Fjallabyggðar

Til skoðunar eru auk þess neðanrituð mál:
Þingmenn kjördæmisins geta farið yfir þessi mál með fjárlaganefnd þar sem kjörnir 
bæjarfulltrúar og bæjarstjóri fengu ekki fund með fjárlaganefnd að þessu sinni.

• Flugvallarmál á Siglufirði
Hugmyndirfram komnarfrá Isavia um að leggja niðurflugvöllinn á Siglufirði.

• Vegur við Ólafsfjarðarvatn
Vegagerðin telur sig hafa skilað veginum til Fjallabyggðar -  vegurinn fær ekkert 
viðhald í dag.

• Frárennslismál
• Miklar framkvæmdir eru fyrirhugaðar í þessum málaflokki á næstu árum. Er ætlunin 

að endurgreiða virðisaukaskattinn til sveitarfélaga eins og gert var á sínum tíma?
• Útrennsli úr Ólafsfjarðarvatni

Lagfæra þarf útrás úr vatninu í samræmi við nýja hönnun á brúarstæði.

